
«     » «              » 2015 թվականի N ____-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆՆ ԱՐՏԱԲՅՈՒՋԵՏԱՅԻՆ ՀԱՇԻՎ ԲԱՑԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 15-րդ հոդվածի 9-րդ մասին համապատասխան` Հայաստանի Հանրապետության կառավարությունը որոշում է.

1. Թույլատրել Հայաստանի Հանրապետության բնապահպանության նախարարությանն իրեն սպասարկող Հայաստանի Հանրապետության ֆինանսների նախարարության գանձապետական ստորաբաժանումում բացել արտաբյուջետային հաշիվ` Հայաստանի Հանրապետության բնապահպանության նախարարությանն Գերմանական զարգացման բանկի (KfW) կողմից տրամադրվող «Կովկասի պահպանվող տարածքների աջակցության ծրագիր-Հայաստան (Էկոտարածաշրջանային ծրագիր-Հայաստան, փուլ 3-րդ)» համագործակցության ծրագրի շրջանակներում ֆինանսական միջոցների տնօրինման համար:
2. Արտաբյուջետային հաշվի գործողության ժամկետը մինչև 2020 թվականի դեկտեմբերի 31-ն է:

ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության բնապահպանության նախարարությանն արտաբյուջետային հաշիվ բացելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ

1.Իրավական ակտի անհրաժեշտությունը (նպատակը) 


Սույն իրավական ակտի ընդունումը թույլ կտա ապահովել ֆինանսական միջոցների տնօրինման և օգտագործման գործընթացը՝ Գերմանական զարգացման բանկի (KfW) աջակցությամբ իրականացվող «Կովկասի պահպանվող տարածքների աջակցության ծրագիր-Հայաստան (Էկոտարածաշրջանային ծրագիր-Հայաստան, փուլ 3-րդ)» ծրագրի (այսուհետ՝ Ծրագրի) շրջանակներում:
2. Ընթացիկ իրավիճակը և խնդիրները


2011 թվականի հուլիսի 18-ին KfW-ի, ՀՀ ֆինանսների և բնապահպանության նախարարությունների կողմից ստորագրված «Կովկասի պահպանվող տարածքների աջակցության ծրագիր-Հայաստան (Էկոտարածաշրջանային ծրագիր-Հայաստան, փուլ 3-րդ)» 4.0 մլն. եվրո ֆինանսավորման համաձայնագիրը, իսկ 2012 թվականի նոյեմբերին կայացած հայ-գերմանական միջկառավարական հանձնաժողովի նիստի շրջանակներում KfW-ի և ՀՀ բնապահպանության նախարարության միջև կնքվել է «Կովկասի պահպանվող տարածքների աջակցության ծրագիր-Հայաստան (Էկոտարածաշրջանային ծրագիր-Հայաստան, փուլ 3-րդ)» համագործակցության լրացուցիչ համաձայնագիր, որով վերոգրյալ ծրագրի ֆինանսավորման ծավալներն ավելացվել են ևս 4,25 մլն. եվրոյով: Ծրագրի ընդհանուր բյուջեն կազմում է 8,25 մլն. եվրո:


Ծրագրի նպատակն է բնական պաշարների և պահպանվող տարածքների կառավարման արդյունավետության բարձրացումը և հարակից գյուղական համայնքների սոցիալ-տնտեսական վիճակի բարելավումը, ինչպես նաև Հարավային Կովկասում կենսաբազմազանության պահպանումը` Սյունիքի մարզում կենսոլորտային տարածքի մոդելի ստեղծման միջոցով: Սյունիքի մարզում կենսոլորտային տարածքը պետք է համապատասխանի միջազգային չափորոշիչներին՝ երկար ժամկետում բացառելով գյուղի բնակչության ապրուստի միջոցների վրա եկամուտների բացասական ազդեցությունը: 
3. Կարգավորման նպատակը և բնույթը


ՀՀ ֆինանսների նախարարության գանձապետարանում Ծրագրի համար արտաբյուջետային հաշվի բացումը թույլ կտա համապատասխան կառույցների կողմից ապահովվել ֆինանսական հոսքերի արդյունավետ կառավարումը:

Համաձայն 2013 թվականին ստորագրված ծրագրային փաստաթղթի, ՀՀ բնապահպանության նախարարությունը հանդիսանում է Ծրագրի իրականացման պատասխանատու:
4. Նախագծի մշակման գործընթացում ներգրավված ինստիտուտները և անձիք

Իրավական ակտի նախագիծը մշակվել է Հայաստանի Հանրապետության բնապահպանության նախարարության աշխատակազմի ֆինանսատնտեսական վարչության կողմից:
5. Իրավական ակտի կիրառման դեպքում ակնկալվող արդյունքը


Ծրագրի իրականացումը կնպաստի Հայաստանում (Սյունիքի մարզում) առաջին կենսոլորտային տարածքի ստեղծմանը:
ՏԵՂԵԿԱՆՔ
«Հայաստանի Հանրապետության բնապահպանության նախարարությանն արտաբյուջետային հաշիվ բացելու թույլտվություն տալու մասին» Հայաստանի Հանրապետության կառավարության որոշման նախագծի ընդունելու կապակցությամբ պետական բյուջեում ծախսերի և եկամուտների ավելացման կամ նվազեցման մասին
Սույն որոշման նախագծի հետ կապված պետական բյուջեում ծախսերի կամ եկամուտների էական փոփոխություններ չեն սպասվում:
ՏԵՂԵԿԱՆՔ
«Հայաստանի Հանրապետության բնապահպանության նախարարությանն արտաբյուջետային հաշիվ բացելու թույլտվություն տալու մասին» Հայաստանի Հանրապետության կառավարության որոշման նախագծի ընդունելու կապակցությամբ իրավական  ակտերում փոփոխություններ և լրացումներ կատարելու անհրաժեշտության վերաբերյալ

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Հայաստանի Հանրապետության բնապահպանության նախարարությանն արտաբյուջետային հաշիվ բացելու թույլտվություն տալու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է միջազգային պայմանագրերով ստանձնած պարտավորություններին:


